
Кіраўнік за станком 

 

Ці павінен непасрэдны майстар цэха пры выкананні абавязкаў 

свайго падначаленага (токара), часова адсутнага на працы, 

праходзіць інструктаж і праверку ведаў па пытаннях аховы працы 

ў аб'ёме дадзенай прафесіі (пры ўмове, што ён прайшоў навучанне і 

праверку ведаў у аб'ёме сваіх службовых абавязкаў)? Ці неабходна 

майстру цэха для працы на станку прафпадрыхтоўка па прафесіі 

токара? 

Згодна з патрабаваннямі пункта 6 Інструкцыі аб парадку 

навучання, стажыроўкі, інструктажу і праверкі ведаў працоўных па 

пытаннях аховы працы, зацверджанай пастановай Міністэрства працы і 

сацыяльнай абароны Рэспублікі Беларусь ад 28 лістапада 2008 г. № 175, 

кіраўнікі і спецыялісты, якія выконваюць работы па прафесіях рабочых 

або асобных відах работ з падвышанай небяспекай, праходзяць 

навучанне, стажыроўку, інструктаж і праверку ведаў па пытаннях аховы 

працы па прафесіях рабочых або асобных відаў работ з падвышанай 

небяспекай. 

Што тычыцца пытання наяўнасці ў майстра цэха, які выконвае 

працы токара, кваліфікацыі па названай прафесіі, нагадваем, што 

бяспека пры эксплуатацыі абсталявання забяспечваецца шляхам 

эксплуатацыі абсталявання працоўнымі, якія маюць адпаведную 

кваліфікацыю па прафесіі. 

Паколькі прафесія "токар" уключана ў Пералік прафесій для 

падрыхтоўкі рабочых, які зацверджаны пастановай Міністэрства 

адукацыі Рэспублікі Беларусь і Міністэрства працы і сацыяльнай 

абароны Рэспублікі Беларусь 30.01.2018 № 7/14, работнікі (у тым ліку 

кіраўнікі і спецыялісты), занятыя на работах па эксплуатацыі такарнага 

станка, павінны прайсці адпаведнае навучанне (тэрмін навучання – 4 

месяцы для прысваення 2 разраду) з выдачай дакумента аб навучанні, 

які пацвярджае наяўнасць права на выкананне работы токара. 

Для асоб, якія маюць вышэйшую адукацыю, дапускаецца 

скарачэнне тэрмінаў навучання пры засваенні зместу адукацыйнай 

праграмы прафесійнай падрыхтоўкі рабочых (служачых) з улікам 

наяўных у іх ведаў, уменняў і навыкаў. 

